
Opatica i Komesar je pop-rock bend iz Sarajeva, nastao zato što je 
njegovim članovima, uz dužno poštovanje prema ovom svijetu, 

potreban još jedan. “Na početku bijaše riječ”– odbjegla 
arhitektica Lejla Tahirović je pisala tekstove za koje se nadala 

da će ih neko pjevati, što se nije desilo. Tada je, unatoč 
dobronamjernim upozorenjima okoline, odlučila osnovati 
bend i pjevati (!).  
Gitarista Mladen Tvrtković je tu manje-više oduvijek 

(osnivač benda Rigorozni koji se srećom 
raspao), aranžira pjesme i unosi u njih red i 
smisao. Uvjerenje da je potrebno stalno 
vježbati donio je iz svog posla profesora 
violine. Još uvijek se čeka momenat kada će 

donijeti električnu violinu. 
Basista Damir Dajanović (koji je u prošlim životima 
svirao u nekoliko bendova u Tuzli) se pridružuje nakon 
što ih je gledao na svirci u klubu AG i pomislio “pa 
čekaj, ovo i ja želim raditi jednom sedmično poslije 
posla”. Damir je po danu uspješan učesnik IT industrije, 
pa se noću za bend osim basa bavi i web stranicom, što 

objašnjava kako je tako dobra 
(www.opaticaikomesar.com). 

Bubnjara Edvina Buturovića (nekadašnjeg člana benda 
Futavci) bilo je malo teže nagovoriti da ponovo zasvira 

nakon duže pauze od muzike. Ovaj bend je dao ponudu koju 
nije mogao odbiti, pa sada radosno oduzima vrijeme od svog 

normalnog života da bi se redovno sastajali. Vjerovatno će uzeti 
još, da bi napravio nove spotove (budući da je video-editor, i to se 

od njega očekuje). 
Stvar se kompletira u prekrasno nesavršenstvo dolaskom Rizvana 

Mehmedbašića, koji je tu u bijegu od svakodnevnice finansijskog 
sektora, ali i od klavijatura (koje je nekada svirao u bendu Vela Havle), a 

ovom bendu bi tako dobro došle. Naime, Rizvanu se svira električna gitara, pa 
neka mu bude. Tako sada Opatica i Komesar imaju dvije gitare, pa uvijek jedna 

drugoj “čuvaju leđa.
I tako, nakon više razvojnih faza, uz mnogo ustrajnosti i upornosti, uz mnogo zanimljivih 

susreta sa divnim ljudima koji se ipak nisu uklopili u koncept (oni koji su pokušali znaju da je 
okupiti bend najteži ali i najljepši način za bavljenje muzikom) - uspjelo je. U današnjem sastavu su 

okupljeni od 2025. i snimili su album “Brisani prostor”, koji su objavili bez izdavača 
(www.opaticaikomesar.com/#music).

Trenutno rade na novim pjesmama, koje žanrovski definišu i dalje kao pop rok, ali posuđuju od svega što vrijedi - od 
bluesa i jazza pa sve do metala. 

Diskografija
Brisani Prostor (2026)

https://www.opaticaikomesar.com/diskografija
https://www.opaticaikomesar.com/#music
https://www.opaticaikomesar.com/
https://drive.google.com/drive/u/0/folders/1CePbNwOIRdPWtnyivhwB45ZQf717aKN6
https://opaticaikomesar.bandcamp.com/album/brisani-prostor
www.youtube.com/@opaticaikomesar4601
https://www.facebook.com/profile.php?id=61589606742685
https://www.instagram.com/opatica_i_komesar_bend/

https://n1info.ba/video/dan-uzivo/bend-opatica-i-komesar-ima-novu-pjesmu-pauza/
https://fbl.ba/opatica-i-komesar-predstavili-video-spot-za-pjesmu-sama/
https://radiosarajevo.ba/magazin/muzikafilmlektira/novi-bend-opatica-i-komesar-snimili-i-prvi-video-spot/486034
https://www.urbanmagazin.ba/lejla-tahirovic-umjetnica-crna-ravan-je-mjesto-za-cuda/
https://kamosutra.ba/bend-opatica-i-komesar/


VIDEO SPOTOVI

KUĆA OD NOĆI

PAUZA

SAMA

https://youtu.be/anNVMHFjw20?si=JKI6xnD6dh6nDbMr
https://youtu.be/5ZHtPRwWjPo?si=5zOjZ1gnteS5z9C7
https://youtu.be/mYv0I5fr_4w?si=feOs5AQBTg06OFgG


KONCERTI

POSTERI

Klub AG, 2026

Jazzbina, 2026

Jazzbina, 2025.

Klub AG, 2024.



Poslovni kontakt:
kontakt@opaticaikomesar.com




